
வஸுதே³வ உவாச ।
ப்ரஸீத³ தே³வதே³வேஶ தே³வாநாம் ப்ரவர ப்ரபோ⁴ ।
ததா²ऽऽவயோ: ப்ரஸாதே³ந க்ரு’தாப்⁴யுத்³தா⁴ர கேஶவ ॥ 80॥
ஆராதி⁴தோ யத்³ப⁴க³வாநவதீர்ணோ க்³ரு’ஹே மம ।
து³ர்வ்ரு’த்தநித⁴நார்தா²ய தேந ந: பாவிதம் குலம் ॥ 81॥
த்வமந்த:ஸர்வபூ⁴தாநாம் ஸர்வபூ⁴தேஷ்வவஸ்தி²த: ।
வர்ததே ச ஸமஸ்தாத்மம்ஸ்த்வத்தோ பூ⁴தப⁴விஷ்யதீ ॥ 82॥
யஜ்ஞே த்வமிஜ்யஸேऽசிந்த்ய ஸர்வதே³வமயாச்யுதே ।
த்வமேவ யஜ்ஞோ யஜ்வா ச யஜ்ஞாநாம் பரமேஶ்வர ॥ 83॥
ஸாபஹ்நவம் மம மநோ யதே³தத்த்வயி ஜாயதே ।
தே³வக்யாஶ்சாऽऽத்மஜப்ரீத்யா தத³த்யந்தவிட³ம்ப³நா ॥ 84॥
த்வம் கர்தா ஸர்வபூ⁴தாநாமநாதி³நித⁴நோ ப⁴வாந் ।
க்வ ச மே மாநுஷஸ்யைஷா ஜிஹ்வா புத்ரேதி வக்ஷ்யதி ॥ 85॥
ஜக³தே³தஜ்ஜக³ந்நாத²ஸம்பூ⁴தமகி²லம் யத: ।
கயா யுக்த்யா விநா மாயாம் ஸோऽஸ்மத்த:ஸம்ப⁴விஷ்யதி ॥ 86॥
யஸ்மிந்ப்ரதிஷ்டி²தம் ஸர்வம் ஜக³த்ஸ்தா²வரஜங்க³மம் ।
ஸ கோஷ்டோ²த்ஸங்க³ஶயநே மநுஷ்யாஜ்ஜாயதே கத²ம் ॥ 87॥
ஸ த்வம் ப்ரஸீத³ பரமேஶ்வர பாஹி விஶ்வ-

மம்ஶாவதாரகரணைர்ந மமாஸி புத்ர: ।
ஆப்³ரஹ்மபாத³பமயம் ஜக³தீ³ஶ ஸர்வம்
சித்தே விமோஹயஸி கிம் பரமேஶ்வராத்மந் ॥ 88॥
மாயாவிமோஹிதத்³ரு’ஶா தநயோ மமேதி
கம்ஸாத்³ப⁴யம் க்ரு’தவதா து மயாऽதிதீவ்ரம் ।

நீதோऽஸி கோ³குலமராதிப⁴யாகுலஸ்ய
வ்ரு’த்³தி⁴ம் க³தோऽஸி மம சைவ க³வாமதீ⁴ஶ ॥ 89॥
கர்மாணி ருத்³ரமருத³ஶ்விஶதக்ரதூநாம்
ஸாத்⁴யாநி யாநி ந ப⁴வந்தி நிரீக்ஷிதாநி ।
த்வம் விஷ்ணுரீஶஜக³தாமுபகாரஹேதோ:
ப்ராப்தோऽஸி ந: பரிக³த: பரமோ விமோஹ:॥ 90॥
இதி ஶ்ரீப்³ரஹ்மபுராணே த்ரிநவத்யதி⁴கஶததமாத்⁴யாயாந்தர்க³தம்

வஸுதே³வக்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மபுராண । அத்⁴யாய 193/80-90॥

